
• Gelako elkarrekintza eta harremanak:

- Ikasleen artekoak:


Kontutan izanda 2 urtekoen gelan nagoela eta haurren lehenengo urtea dela, oraindik ume asko bakarrik jolasten dira eta ekintza asko bakarrik egin nahi izaten dituzte. Hala ere kurtso hasieratik aurrera pauso handia egin dutela diote irakasleek. Umeek elkarrekin egiten dituzten elkarrekintzak hainbat dira: gela batetik bestera joateko trena egiten dute, psikomotrizitate gelan edo beraiek dioten bezala “salto gelan” denak batera jolasten dira, bideoa ikusi, gaileta jan, marrazkiak egin, kantatu, ipuinak entzun, bazkaldu (jangelan geratzen direnak)…


Euren harremana ona da naiz eta asko elkarren artean haserretzen diren, gehienetan berekoitasunagatik. Harreman oso onak ere badaude jada eta bikote batzuk badira ia egunero batera jolasten dutenak.


- Ikasle eta irakasleen artekoak:


Ikasleek irakasleekin duten elkarrekintza eta harremana oso handia da. Badaude ume asko momentu askotan irakaslearen beharrik gabe egon daitezkeenak baina beste batzuk aldiz momenturo behar dute irakaslearen beharra. Esan beharra dago ere askok duela hilabete ikasi zutela pisa komunean egiten, beraz, normala den bezala goizeko 3 ordutan 5-10 aldiz joan behar dute komunera (hau beti ere irakaslearen laguntzaz). Bestalde, arrisku asko daude gelan 2 urteko ume batentzat bakarrik utziz gero.


Arriskuez gain, badaude ume asko irakaslearekin oso lotuta daudenak: batzuk mimo asko behar dituztelako, besteak hitz egiteko beharra dutelako momenturo, kontakatiluak direnak eta gertatutako guztia kontatzen dizutenak…


Oso harrituta utzi didana zera da, haur asko gelan irakasleari oso itsatsita daudela baina aldiz gelatik at ikusiz gero ezagutuko ez baligute bezala jokatzen dutela. Kasu hau gelan askotan nire gainean egoten den ume batekin gertatu zait baina lasaiago geratu nintzen gelako irakasleak normala dela esan zitenean. Badirudi umeek ikastolaz kanpo ez dutela gutaz ezer jakin nahi. Eta hori 2 urte izanda!!

- Irakasleen artekoak:

Ni nagoen ikastolan 3 gela dira 2 urtekoenak eta bakoitzean irakasle bat. 3 irakasle hauek ez dute indibidualki jokatzen. Egunaren hasieran euren artean hitz egin eta zer egingo duten adosten dute. Bideo gelara jaisten garenean, 3 irakasleak batera egoten dira eta zerbait berezia prestatu edo egin behar dutenean 3 geletako umeak biltzen dira denak batera egiteko, diapositibak ikusi, inauterietako dantza entseatu edo danborrada egunean danborra jo. Bestetik, arazo edo dudaren bat izanez gero momentuan hitz egiten dute euren artean arazoa konpontzeko edo duda argitzeko.


- Irakasle eta nire artekoak:


Ba egia esateko, nire ikuspuntutik esango nuke irakasleak niri beste irakasle baten moduan hartzen didala. Ekintza asko egiten uzten dizkit: ipuina kontatu, bideo gelara eraman, gaileta eman, marrazkiak egiten daudenean kontrolatu, umeak gaizki egin dutela ikustean zigortu…


Zerbait aldatu daitekeela iruditzen zaidanean edo beste modu batera egin daitekeela ikusten badut ez dut inongo arazorik irakasleari esaten eta gehienetan nire proposamena onartzen du eta onartzen ez badu zergatia esaten dit. Eta nik umeak zigortzea erabakitzen dudanean onartu eta bere laguntza eskaintzen dit umeari niri ere kasu egiteko esanez. 


- Ikasle eta nire artekoak:


Ikasleak ere beste irakasle baten moduan hartzen didate naiz eta hasieran irakasleari baino kasu gutxiago egin. Hala ere orain, irakasleari zein niri kasurik ez egitean berdin jokatzen dugula ikustean beste irakasle baten moduan ikusten naute. Badaude pare bat ikasleren kasuak non aurretik ezagutzen ninduten eta ondorioz kasu batzuetan niregana jotzen duten irakasleak esandakoa gustatzen ez bazaie. 

• Partaidetza:

-Ikasleak:


Umeen partaidetzari dagokionez, orokorrean nahiko ona dela esan daiteke nahiz eta ikasle batzuei lotsagatik edo zailtasunak dituztelako zertxobait kosta. Jolasteko orduan denek hartzen dute parte, jasotzerako orduan aldiz, gutxi batzuk dira atzetik ibili behar izan gabe jasotzen dutenak. Marraztu edo lanen bat egin behar den momentuan gehienak gustura egiten dute eta gogotsu egoten dira beraien izena entzuteko zain. Talde handian galderak egiten zaizkienean (koloreak, formak…) parte hartzea gutxitu egiten da, batzuk lotsatu egiten dira eta nahiz eta erantzuna jakin ez dute talde handian partekatzen.


- Irakasleak:


Irakasleari dagokionez, nire ustez (eta hau esaten dut ez naizelako beste irakaslerekin egon) bere partaidetza nahiko ona da. Umeekin jolasten du, bere beharra dutenean prest dago laguntzeko, gauza berriak egiteko prest dago…


- Nirea:


Nire partaidetza nahiko handia dela uste dut. Umeekin jolasten naiz, irakasleari laguntzen diot beharra duenean edo eskatzen didanean eta azkenik, irakasle papera gauzatzen dut (irakaslea ez dagonean edo laguntza behar duenean).

• Gatazkak:

- Arrazoiak:


Orokorrean, gelan egoten diren gatazken arrazoi nagusia jostailuen inguruan izaten da. Kontutan hartuz 2-3 urteko umeak direla, oraindik ez dakite gauzak eskatzen, beraz, beraien jostailuak lortzeko modua duenari kentzea da. Hortaz, esan daiteke gatazka hauek guztiek pasatakoak dira eta normala da puntu bat arte.


- Egoerak:


Gatazka hauek jolasten ari direnean gertatzen dira gehienetan (honetan pasatzen baitute goizaren denbora gehiena), nahiz eta zerbait ikusten edo entzuten daudenean eta bateren bat molestatzen ari bazaie, joaz, hozka eginaz edo atximurka eginaz erantzuten duten.


- Irtenbideak:


Arazo edo egoera hauei ematen zaien irtenbidea hauxe da: behin edo bitan ume berdinak jo, atximurka edo hozka egiten badu, umea hartu eta esplikatzen zaio hori egitea ez dagoela ondo eta jo, atximurka eta hozka egin beharrean egin beharko zutena esaten zaie (lagunari jostailua eskatu, jolastu ondoren emango diola…) eta azkenik, minduari etorrarazi eta barkamena eskatzeko eta muxu bat emateko esaten zaio. Ume berdinak bitan baino gehiagotan “erasotzen” badu lehen bezala esplikatuko zaio ez dagoela ondo, ondoren, bihurrien txokoan esertzen zaio egindakoaz pentsatzera eta azkenik minutu batzuen buruan berriz ere joan eta berriz ez egiteko esaten zaio barkamena eta muxua minduari emateko esanez.

• Irakaslearen paperean:

Ni irakaslea izango banintz gauza batzuk egiteko modua aldatuko nuke seguruenik baina ez gauza asko ere, izan ere, gehienetan gauzak ondo egiten dituztela iruditzen zait. Gatazken inguruko irtenbideetan egia da agian gehiegi zigortzen dituztela umeak baino kontutan izan behar da ere oso zaila dela umeak gaiztakeri edo gatazkaren bat izanez gero irtenbide egokia aurkitzea. Nire ustez umearekin hitz eginez soilik ez da ezer konpontzen, berriz ere egiten dute 5 minutu barru.

